
РЕЗЮМЕ
В этой статье обсуждается, как повлиять на эмоции, художественную точку зрения и культуру речи 

учащихся посредством отбора качественных литературных произведений, образцов фольклора и анализа 
произведений искусства для чтения в начальной школе.

SUMMARY
This article discusses how to influence students’ emotions through the selection of high-quality literary works, 

folklore samples and analysis of works of art for primary school reading, to ensure that they acquire an artistic point 
of view, a culture of speech.

Жабборова О.М.
 ТВЧДПИ

Таянч сўзлар: таълим, бошланғич, тарбия, фан, ўқитиш, методика, асос, билим, асос, ёнда-
шув.

Ключевые слова: образование, начальное, воспитание, наука, обучение, методика, основы, 
знание, подходы.

Key words: education, primary, upbringing, science, training, methodology, basics, knowledge, 
approaches.

“БОШЛАНҒИЧ ТАЪЛИМДА “ТАРБИЯ” ФАНИНИ ЎҚИТИШ
МЕТОДИКАСИ” ЎҚУВ ФАНИНИНГ АСОСЛАРИ

Ўзбекистонда олий педагогик таълим жараёнида профессионал ўқитувчиларни 
тайёрлашда икки асосий омилга таянилмоқда: биринчидан, бўлажак професси-
онал ўқитувчиларни таълимнинг миллий ва ҳалқаро дастурлари асосида тай-
ёрлаш; иккинчидан, бўлажак профессионал ўқитувчиларни касбий тайёрлашда 
уларнинг компетенцияларини кенгайтириб бориш. Шу сабабли бунинг натижа-
сида Ўзбекистонда тайёрланаётган профессионал ўқитувчилар келгусида ҳалқаро 
миқёсда ҳам касбий фаолият кўрсатиш имкониятига эга бўлади.

Бу жараёнда айниқса, таълим тизимига замонавий ва жамият эҳтиёжларига 
асосан янги ўқув фанларини жорий этиш ҳам муҳим ўрин тутмоқда. Шу жиҳатдан 
Ўзбекистон Республикаси Президентининг ташаббуси билан 2020 йили умумий 
ўрта таълим тизимига бутунлай янги ўқув фани “Тарбия” предмети амалга кири-
тилди[1]. Бу фан ёш авлодни миллий, умуминсоний ва демократик қадриятлар асо-
сида 18 ёшга қадар вояга етказиши керак. Шу сабабли 2020 йил 26 ноябрда умумий 
ўрта таълим муассасаларида “Тарбия” фани бўйича Давлат таълим стандартлари, 
давлат малака талаблари ва фаннинг ўқув режаси ҳамда дастурлари тасдиқланди[2]. 
Буларнинг барчаси олий педагогик таълим жараёнида “Тарбия” фанини умумий ўрта 
таълим мактабларида ўқитишни амалга оширувчи  профессионал ўқитувчиларни 
тайёрлашни тақозо этади. Чунки янги “Тарбия” ўқув фани эски стереотиплардан 
ҳоли тарзда тарбиянинг янгича ёндашуви асосларига таяниб ўқитиш вазифасини 
қўяди. Шу сабабли бу фан бўйича янги авлод профессионал ўқитувчиларини тайёр-
лаш долзарб бўлиб турибди.

Мазкур эҳтиёжларни амалга ошириш йўлида 2020-2021 ўқув йилидан бошлаб 
олий педагогик таълим жараёнида “Бошланғич таълимда “Тарбия” фанини ўқитиш 
методикаси” янги ўқув фани ишлаб чиқилди. Бу мутахассислик фани келгусида 
бошланғич таълимда “Тарбия” фанини ўқитишни амалга оширадиган профессио-

нал бошланғитч синф ўқитувчиларини тайёрлашда таянч ҳисобланади. Шу сабабли 
бу ўринда эътиборингизни ана шу фаннинг асослари масаласига тортамиз.

Олий педагогик таълим жараёнида ўқитиладиган “Бошланғич таълимда “Тар-
бия” фанини ўқитиш методикаси” мутахассислик фани қуйидаги асосларга эга:

1. Фаннинг назарий асослари. Мазкур фаннинг назарий асосларини қуйидагилар 
ташкил этади:

–– “Тарбия” фани ва унга оид меъёрий ҳужжатлар;
–– мазкур фаннинг миллий ва ҳалқаро педагогик манбалари;
–– фаннинг негизини ташкил этувчи миллий ва умуминсоний қадриятлар кон-

цепцияси;
–– фаннинг методологик асосини ташкил этувчи миллий ғоя контексти;
–– фаннинг асосий педагогик тамойиллари.

Бу назарий асослар “Бошланғич таълимда “Тарбия” фанини ўқитиш методи-
каси” мутахассислик фанини ўқитишнинг таянчлари ҳисобланади.

2. Фаннинг дидактик асослари. Ушбу фаннинг дидактик асосларини қуйидагилар 
ташкил этади: 

–– “Тарбия” фанини бошланғич синфларда ўқитиш хусусиятлари;
–– мазкур фаннинг ўқитишнинг ноанъанавий шакллари;
–– ушбу фанни ўқитишнинг масофавий таълим шакли;
–– бу фанни ўқитишнинг инклюзив таълим шакли;
–– фанни ўқитишнинг электрон-модулли шакли.

Эътибор берилса, олий педагогик таълим жараёнида ўқитиладиган “Бошланғич 
таълимда “Тарбия” фанини ўқитиш методикаси” мутахассислик фанининг бу дидак-
тик асослари бутунлай янгича ёндашувлар ва дидактик хусусиятларга асосланган.

3. Фанни ўқитиш амалиёти. Бу фаннинг ўқитиш жараёнида такомиллашти-
риб бориш асослари мавжуд. Бизнинг ёндашувимизга кўра, бу такомиллаштириб 
боришнинг асосий амалиётлари қуйидагилардан иборат: 

–– “Тарбия” фанини ўқитишни такомиллаштиришнинг амалий асослари;
–– бу фанни ўқитишнинг такомиллаштиришнинг амалий шакллари;
–– мазкур фанни ўқитишни такомиллаштиришнинг амалий механизмлари;
–– амалий асосларга асосан фанни ўқитишни такомиллаштириб бориш инди-

каторлари.
Диққат қилинса, мазкур амалий асослар, шакллар ва механизмлар воситасида 

“Бошланғич таълимда “Тарбия” фанини ўқитиш методикаси” мутахассислик фани 
ўқитишни назарий ва амалий жиҳатдан такомиллаштириб бориш механизмлари 
мавжуд.

“Бошланғич таълимда “Тарбия” фанини ўқитиш методикаси” мутахассис-
лик фани ана шундай янгича асосларга асосан олий педагогик таълим жараёнида 
ўқитилади. Бунинг натижасида мазкур фан бўйича тайёрланадиган бўлажак про-
фессионал ўқитувчилар қуйидаги касбий компетенцияларга эга бўлади:

–– фанни ўқитиш бўйича назарий билимлар, қарашлар ва тушунчаларни эгал-
лайди;

–– фанни ўқитиш дидиактикаси, унинг хусусиятлари ва ўқитиш шакллари 
билан қуролланади;

–– фанни ўқитиш жараёнини амалий асослар бўйича мунтазам такомиллашти-
риб бориш кўникмасини эгаллайди;

–– мазкур фан бўйича таълим ва тарбия олганликни аниқлаш индикаторларини 
эгаллайди. 

Бундай касбий компетенциялар воситасида “Тарбия” фани бўйича бўлажак про-
фессионал ўқитувчиларни тайёрлашни амалга ошириш бугунги олий педагогик таъ-
лим жараёнида турган муҳим вазифалардан биридир.  

Олий педагогик таълим жараёнида тайёрланадиган бўлажак профессионал 
бошланғич синф ўқитувчиларини янгича ёндашувлар ва технологиялар асосида 
амалга оширилади[3]. Бунда шакллантирилган “Бошланғич таълимда “Тарбия” 
фанини ўқитиш методикаси” мутахассислик фани муҳим ўрин тутади. 

Шундай қилиб, “Бошланғич таълимда “Тарбия” фанини ўқитиш методикаси” 
мутахассислик фанини олий педагогик таълим жараёнида ўқитиш асослари ва 
унинг воситасида “Тарбия” фани бўйича профессионал бўлажак бошланғич синф 
ўқитувчиларини тайёрлашнинг ўзига хос методологияси мавжуд. Эндиги вазифа-
миз мазкур йўналишлар бўйича янги ва инновацион ўқув адабиётларини яратишдан 
иборат.

РЕЗЮМЕ
Мақолада ЎЗбекистон таълим тизимида амалга оширилаётган “Тарбия” фанини олий педагогик таъ-

лим жараёнида ўқитиш методикаси ўқув фанининг асослари таҳлил қилиб берилган. Мазкур ёндашув олий 
таълим педагогикасида илк бор ёритилмоқда.

РЕЗЮМЕ 
 В статье проанализировна основы предмета «Воспитание» в которые обучается высшей образование 

Узбекистане и её методические основы. Данные научный подход первым явлаеться в педагогики высшей 
образование.

SUMMARY
The article analyzes the fundamentals of the subject «Education» in which higher education is taught in 

Uzbekistan and its methodological foundations. This scientific approach is the first to appear in the pedagogy of 
higher education.

